
 Ózbekstan Respublikası bilimlendiriw sistemasına usı jańalıqlardı engiziw 

zárúrligi hám áhmiyeti tómendegi jaǵdaylardan kelip shıǵadı: Birinshiden,   ilim hám 

texnikanıń tez pát penen rawajlanıwı nátiyjesinde informaciyalardıń keskin artıwı, tez 

tarqalıwı, ózgeriwi hám olardı jaslarǵa úyretiwge waqıttıń  jetkiliksizligi, tálim-tárbiya 

processindegi oqıtıwshı hám oqıwshı arasındaǵı qarım-qatnastı, olardıń wazıypaların 

ózgertiw zárúrligi payda boldı. Ekinshiden, házirgi dáwirde insaniyattıń teoriyalıq oy-

pikirdiń anıq juwmaqlarǵa, ámeliy áhmiyetke iye texnikalıq oy-óriske ótip 

baratırǵanlıǵı, jaslardı tárbiyalawda konpetenciya tiykarda qatnas jasaw principin 

basshılıqqa alıw tiyis. Usı kózqarastan qaraqalpaq ádebiyatın oqıtıwda interaktiv 

texnologiyanıń metodikalıq ózgeshelikleri basshılıqqa alınıp, interaktiv oqıtıw usılları 

arqalı oqıwshılardıń bilim alıw múmkinshiligin, belsendiligin rawajlandırıw zárúr.  

Dúnyada  tezlik penen jańalanıp atırǵan rawajlanıwlar dáwiri  hár saatta  

ózgermekte hám ósip kiyatırǵan jas áwladtıń pikirlewi, dúnyaǵa kózqarası túrlishe hám 

bul process búgingi bilimlendiriw sistemasında oqıtıwshınıń tınımsız izleniwine, 

jańadan-jańa ideyalardı qollanıwǵa, tálimde innovaciyalıq texnologiyalardan, AKT 

dan paydalanıw zárúrligin arttırıp barmaqta. V-VI  qaraqalpaq klasslarında ingliz tilin 

oqıtıwda  dástúriy emes sabaq túrlerin alıp kiriw hám onı tálim mazmunına sińdiriw, 

sabaq ótiwdiń jańasha usılların tabıw mámleketlik bilimlendiriw standartları talapların 

orınlawǵa imkan jaratadı. V-VI  qaraqalpaq klasslarında ingliz tili sabaqlarında 

oqıwshılardı hár tárepleme tárbiyalaw, ósip kiyatırǵan jas áwlad ulıwma insanıylıq 

hám milliy qádiriyatlarǵa sadıq bolıw, milliy tilge óz xalqınıń dástúrlerine maqtanısh 

sezimlerin oyatıw zárúr.   

 Ózbekstan Respublikasınıń 2030-jılǵa kelip, PISA (The Programme for 

International Student Assessment) xalıqaralıq kólemde oqıwshılardı bahalaw dástúri 

reytingi boyınsha jáhánniń birinshi 30 aldıńǵı mámleketi qatarına kiriwine erisiw, 

úzliksiz tálim sisteması mazmunın jańalaw, sonday-aq, professional kadrlardı 

tayarlaw, qayta tayarlaw hám olardıń tájiriybelerin asırıw, oqıtıw metodikasın 

jetilistiriw, tálim-tárbiya processine individuallastırıw principlerin basqıshpa-basqısh 

járiya etiwge qatań itibar beriw aktual wazıypa bolıp esaplanadı. O’zbekstan 

Respublikası  Ministrler Kabinetiniń 2017-jıl 15-marttaǵı “Ulıwma orta tálim 

sistemasın shólkemlestiriw tuwralı nızamın tastıyıqlaw haqqında”ǵı 140-sanlı, 2017-

jıl 6-apreldegi  “Ulıwma orta hám orta arnawlı, kásip-óner táliminiń Mámleketlik 

bilimlendiriw standartların tastıyıqlaw haqqında”ǵı 187-sanlı qararı, 2020-jıl 23-

sentyabrdegi O’zbekstan Respublikasınıń «Bilimlendiriw haqqında» Nızamı hám 

basqa normativ-huqıqıy hújjetlerdi hárbir oqıwshı biliwi kerek. 

Ulıwma bilim beriw mektepleriniń  V-VI  qaraqalpaq klasslarında ingliz tilin 

oqıtıwda innovaciyalıq texnologiyalardı qollanıw, ingliz tili sabaqlarında 

oqıwshılardıń kompetenciyasın rawajlandırıwǵa baylanıslı ilimiy metodikalıq 

jumıslardı hám usılların anıqlaw, ingliz tilin oqıtıwda innovaciyalıq texnologiyalardı 

paydalanıwdıń ilimiy teoriyalıq tiykarların jaratıw,  ingliz tilin oqıtıwda interaktiv 

metodlardı qollanıwdıń ózgesheliklerin,  didaktikalıq tallawdıń principlerin jetilistiriw 

kerek. Jánede qaraqalpaq klasslarında ingliz tili sabaqlarında innovaciyalıq 

texnologiyalardı qollanıwı boyınsha nátiyje beretuǵın tájiriybeler anıqlanıw,  ingliz tili 

páni baǵdarlamasına innovaciyalıq texnologiyalardı qollanıw boyınsha materiallar 

tańlaw hám  olardıń aldına qoyılatuǵın metodikalıq talapların támiyinlew hám ingliz 

tilin úyreniw usılları kórip shıǵıw hám teoriyalıq metodikalıq jaqtan talıqlanıp nátiyjesi 

kórsetiw, ingliz tilin oqıtıw metodikasınıń eń sońǵı jetiskenlikleri tiykarında 

shınıǵıwlardı  tallawdıń usılları,  sabaq islenbelerinde úlgiler berilgen, ingliz tili  páni 

oqıtıwshılarınıń metodikalıq sheberligin asırǵan teoriyalıq juwmaqları tiykarında 

nátiyjelerdiń sapası anıqlaw eń zárúrli metodikalıq máselerden esaplanadı. 

5-6- qaraqalpaq klaslarında ingliz tili  boyınsha sabaqlardı oqıtıw barısında 

interaktiv iskerliktiń tiykarǵı belgileri bolǵan óz ara baylanıs, jeke juwapkershilik, bir-

birine járdem kórsetiw háreketi, jumıstı birge alıp barıw qábileti, topardaǵı jumıs 

nátiyjesi sáwleleniwi tiyis. Interaktiv texnologiyanıń áhmiyetli tárepi - bir shıǵıp 

sóylewshiniń, bir pikirdiń ústemligin shekleydi. Nátiyjede oqıwshılar bilim alıw 

barısında óz pikirin sın kózqaras penen aytıwǵa hám tiyisli ádebiy materiallardı 

talqılaw tiykarında quramalı máselelerdi sheshiwge, qáte pikirlerdi saplastırıwǵa, tereń 

oylap kórilgen sheshimlerdi qabıl etiwge, óz-ózi menen mádeniyatlı qarım-qatnas 

jasawǵa úyrenedi. Bul ushın ádebiyat sabaqlarında jeke, jup hám topar jumısları 

shólkemlestirilip barıladı.  

5-6- qaraqalpaq klaslarında ingliz tili  boyınsha hárqıylı maǵlıwmatlar menen 

tanısıp, pikirlew qábileti,  dóretiwshilik uqıbı jetilisedi. Ingliz tili  oqıtıwda interaktiv 

usıllar klasta yamasa auditoriyada sherikleslik jaǵdayında shólkemlestiriledi. Ingliz tili 

páni  sabaǵında interaktiv texnologiyalardı qollanıw barısında oqıtıwshı dóretiwshi 

sheriklesler sıpatında islewge, turaqlı tayarlıqqa hám juwapkershilikli máselelerdi 

sheshiwge úyrenedi. Ingliz tili sabaqlıqlarında temaǵa say interaktiv  

texnologiyalarınan paydalanıladı. Interaktiv texnologiyalar mashqalalı máselelerdi 

sheshiwde, dıskussiya ótkeriwde, ulıwmalastırıw sabaqlarında yaki oqıw rejesi 

tiykarında bir bólim úyrenilip bolınǵannan soń qollanılıwı múmkin. Interaktiv 

texnologiya oqıwshılardı óz pikirin qorǵawǵa, erkin pikirlew hám óz pikirin basqalarǵa 

ótkeriwge, ashıq túrde tartısıwǵa, sonıń menen bir qatarda, oqıwshılardı oqıw 

procesinde iyelegen bilimlerin talqılawǵa úyretedi.  

5-6- qaraqalpaq klaslarında ingliz tili  sabaqlarında interaktiv texnologiyalardan 

paydalanıw, jeke tájiriybe toplaw eń áhmiyetli metodikalıq máselelerden esaplanadı. 

Ingliz tili  sabaqlarında interaktiv texnologiyalardı qollanıw haqqında jazılǵan 

metodikalıq ádebiyatlar menen tanısıw múmkin. Negizinde muǵallimniń ózi 

sabaqlarında interaktiv usıllardı nátiyjeli paydalanıw arqalı kóp tabıslarǵa erisedi.  

5-6- qaraqalpaq klaslarında ingliz tilin  oqıtıwda interaktiv usıllar tómendegi 

nátiyjelerge alıp keledi: Birinshiden, oqıwshılardıń ádebiyat  sabaǵına, pánge 

qızıǵıwshılıǵı artadı hám oqıw materialların bekkem ózlestiredi. Ekinshiden, 

oqıwshılardıń tereńnen oylaw hám erkin pikirlew qábileti rawajlanadı sóylew 

mádeniyatı qáliplesedi. Úshinshiden, oqıwshılar sabaqqa belsendilik penen qatnasadı.   

